
Raffaele Viviani



Ermelinda — Si. Là tene ’o zio che sta ricco.


Ciccillo — Appunto. E vede si Ile po’ dda’ quacche[1] impiego, p’ ’o fa’ sistema’.


Ermelinda — E si nun ce riesce? Io resto accussi? E che fine farraggio[2]?


Ciccillo — No! Vittorio nun è giovane ’e chesto. Torna, e farrà ’o duvere suio.


Ermelinda (Guarda il piroscafo. È come smarrita. Canta)




Chisto è ’o vapore,

ca purtarrà a Vittorio mio luntano.

Chisto è ’o vapore,

ca perdarraggio[3] ’e vista chianu chiane

Chisto è ’o vapore

ca jennesenno[4] pazza me rummane[5],

Spezza duie core,

sparte[6] ddoie vocche, sciugliarrà ddoie mane.

E ccà me restarrà[7]: ’n terra ’a banchina,

malata ’e pecundria[8],

senza tene’ cchiù n’anema vicina,

sola, comme a Maria.

L’ammore mio m’ha ditto: «Vaco llà

pe’ fa’ fortuna, e te pute’ spusa’».

Ma chi sa’, si jenne fore, nun se cagnarrà.






(Si abbandona sulla spalla di Ciccillo).



Spezza la musica





Gesummina (Ricompare) — Gué!


Il domestico (che stava seduto sulla passerella, ha un sobbalzo) — Puozze passa’ nu guaio!


Gesummina — Dà na voce a Mincuccio!


Il maestro di casa (Seccato) — Ah!


Gesummina (Si ritrae).


Il domestico — Va’, va’. Mo te scamazzo[9] comme a nu police!


Il facchino — Uh, l’ha fatto addiventa’ n’arca ’e Noè (E gli batte forte sulla spalla, in tono volgarmente scherzoso).



Il domestico — Gué! T’hé ’a sta’ cuieto! Io nun me fido! (E cerca di raddrizzarsi a fatica).


	↑ quacche: qualche.

	↑ jarraggio: farò.

	↑ perdarraggio: perderò.

	↑ jennesenno: andandosene.

	↑ me rummane: mi lascia.

	↑ sparte: divide.

	↑ me resterrà: mi lascerà.

	↑ ’e pecundria: ipocondria, malinconia.

	↑ scamazzo: schiaccio.











[image: ]

[image: ]

Estratto 'e "https://nap.wikisource.org/w/index.php?title=Paggena:Scalo_marittimo_-_Raffaele_Viviani_-_10_commedie.pdf/28&oldid=132079"


					Categurìa: 	Errata corrige


Categurìa annascusa: 	Paggena leviello 4 - fernuta




				

			
			
		

		
			

		 Sta paggena venette cagnàta ll'urdema vota 'o 28 nuv 2023, 'e 17:02.
	Chistu testo sta pubbrecate cu 'na licenza Creative Commons Attribuzzione-Condividi tale e quale;
ce ponno stà ate regule ccà e llà.
Vedite 'a paggena Termini pe ll'uso pe n'avé cchiù nfurmazzione.



		'Nfurmazzione p''a privacy
	Nfurmazzione ncòppa a Wikisource
	Avvertimiente
	Codice di condotta
	Sviluppature
	Statistiche
	Dicerazzione ncopp'ê cookie
	Vista p''o cellulare



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







